
அவர்களோடு மீண்டும் சேர்ந்துகொள்வதாக இருந்
தார்கள்.
அதற்குச் சம்மதித்து ஸ்ைஸாம் பிற்பகலில் சிக்கிரமாக திரும்பிவிடுவதாகச் சொல்லிப் புறப்பட் டான். காத்திருப்பதைத் தவிர அவர்கள் வேருென் றும் செய்வதற்கில்லை.
சைசாம் திரும்பிவந்தான்; தன்னுடன் கவலை யடையும் செய்தியொன்றையும் கொண்டுவந்தான். ரோந்துக்காரர்கள் ஆத்திரம் கொண்டிருக்கின்றனர். சென்ற இரவு ஒரு சம்பவம் நிகழ்ந்தது, போக்லோ குடியானவர்களில் சிலர் கையில் தடிக்கம்புகளுடன் எல்லையைத் தாண்டிச்செல்ல முயன்ருர்கள். உயிரை யொட்டிப் போராடிய ஆட்டம் அது. நீர்த்தேக்கத் துக்குப் பாதுகாப்பு உண்டு; இரவில் அங்கு விளக்குகள் எரிந்துகொண்டிருக்கும். அவர்கள் மலையைக் கடந்தபிறகு அங்கே ஒடிக்கொண்டிருக்கும் ஆற்றங்கரையுடன் நடந்தால் எல்லையைக் கடந்து விடலாம் என்று அந்தக் குடியானவர்களுக்கு யாரோ சொல்லியிருந்தார்கள். அவர்கள் மலையைக் கடந் தார்கள்; அங்கு தண்ணிரும் இருந்தது. நீர்த்தேக்கத் திலிருந்து தெரிந்த பிரகாசமான விளக்குகளே ஹாங் காங் நகர விளக்குகளென்று தவறுதலாக கருதிவிட் டிருக்க வேண்டும். நான்கைந்து பேர் தண்ணிரில் குதித்துவிட்டார்கள்; உடனே துப்பாக்கிக் குண்டுகள் சுடப்பட்டன. சிலர் எதிர்நோக்கி நீந்தினர்கள்; அவர்கள் எதிர்க்கரையை அடைந்ததும், சுட்டுக் கொல்லப்பட்டார்கள். மற்றவர்கள் வெவ்வேறு திக்குகளை நோக்கி நீந்தினர்கள். ஏழு அல்லது எட்டு

